
"மூர்த்தியின் கீர்த்தியை மீண்டும் இந்தக் கல்லூரியில் நிலை நாட்டுவோம்.”

"மூர்த்தியை மீண்டும் வீடராக்கும் வரை எங்கள் போராட்டம் ஓயாது." என்று கூட்டத்திற்கு மத்தியிலிருந்த ராஜு பெருங்குரலில் கூச்சலிட்டான்.

உடனே ரமேஷும், "புதிய லீடர் பாபுவின் கொட்டத்தை அடக்கி, அவனைப் பதவி இழக்க வைக்கும் வரை நாங்கள் எதற்கும் பின் வாங்கவோ, தயங்கவோ மாட்டோம்" என்று சபதமிட்டான்.

மாணவர்கள் அதை ஆமோதிப்பதேபோல், "ஆம்! ஆம்!" என்று கோரசாக கோஷமிட்டபடி கைதட்டி வரவேற்றனர்.

மூர்த்தி அவர்களை எல்லாம் அமைதியாகக் கலைந்து செல்லுமாறு பணித்தான். அவனுடைய வார்த்தைக்குக் கட்டுப்பட்டவர்கள்போல் அனைவரும் கும்பல் கும்பலாகப் பிரிந்து சென்றனர். 








2.






ஹாஸ்டல் ரகளை






'படிப்பின் நோக்கம் ஆட்சேபம் செய்தல்,

வாதம் செய்தல், ஆராயாது நம்பிக்கை

கொள்ளுதல், இம் மூன்றும் அல்ல.


ஆராய்ந்து சீர்தூக்கித் தீர்மானித்தலே'.-பேங்கன்





காலைச் சூரியன் உற்சாகமாக அந்தக் கல்லூரியின் உச்சியில் பவனி வந்து கொண்டிருந்தான். அன்று அந்தக் கல்லூரி

